
АҢДАТПАСЫ 

 
Зерттеудің өзектілігі. Жаһандану үдерісі, білім берудің экономикалық, 

ақпараттық, мәдени біртұтас кеңістігі, коммуникацияның жаңа формалары 
мен аймақтық және халықаралық ынтымақтастық деңгейлерін қалыптастыру, 
түрлі тілдер мен мәдениеттер байланыстарының кеңеюі жағдайында 
социумда, индивидтің өз өмірін ұйымдастыруда іргелі өзгерістер туғызып 
отыр. Болып жатқан жаһандандыру процестері әлемдік педагогикалық теория 
мен практикасында жан-жақты мәдениетті тұлғаны тәрбиелеу, жаңа типті, 
бәсекеге қабілетті, рухани кемел, шығармашыл ойлай және көпмәдениетті 
жағдайда жұмыс істей білетін тұлғаны тәрбиелеу мәселелерінің кеңінен 
дамуына себепші болды.  

Ұлтаралық байланыстар, эмпатия, ұлттық, мәдени, діни және басқа да 
адамдарға құрметпен қарау, көпұлтты және көп мәдениетті қоғамның 
толеранттылықты қамтамасыз ету мәдениеті көптеген ұйымдарда: Біріккен 
Ұлттар Ұйымы, Еуропа Кеңесі, Біріккен Ұлттар Ұйымының білім беру, 
ғылым және мәдениет мәселелері жөніндегі құжаттарында жарияланды және 
бекітілді. . Дегенмен ресми түрде жарияланған қағидаттарды жүзеге асыру 
тек қана тиісті идеялар, наным-сенімдер, мінез-құлқы, адамдардың 
көпшілігінің іс-әрекеттері болған жағдайда ғана мүмкін болады. 

Қазақстан Республикасы заманауи әлемдік қауымдастықтың 
мәдениетаралық саясатта тең қатысушысы ретіндегі бөлігі болып табылады. 
Қазақстандық білім беруді жаңғырту үдерістері білім беру жүйесінің ұлттық 
ғылым және экономика өкілдерінің өзара ортақ әрекетінде мәдениет, салт-
дәстүр дамуының маңыздылығын арттыруға бағытталған. Бір жағынан, 
жаһандану үдерісі түрлі мәдениет өкілдерінің арасында шекараларды жойса, 
екінші жағынан, мәдениеттердің өзін біріктіреді. Бұл әртүрлі мәдениеттер 
субъектілерінің ішкі құндылықтарын, мәдениетаралық құзыреттілікке 
қатысты диалогқа негізделген, жас ұрпақты әлеуметтендірудің ерте 
кезеңдерінде тұрақты дүниетанымдық және толерантты сананың негізін 
қалыптастыруға мүмкіндік беретін көп мәдениетті білім беру. 

Бұл тұрғыда қазіргі заманғы білім беру мен жас ұрпақты тәрбиелеудің 
маңызы артып келеді. Жаңа парадигмалар тұрғысынан мақсаттары мен 
міндеттерін қайта қарау адамның мәдени құндылықтары туралы қажетті 
білімді қамтамасыз етуге және өзге ұлттар мәдениетіне деген құрмет пен 
төзімділікті тәрбиелеуге бағытталған білім беру саясатының құралы мен 
қағидасы ретінде оның көп мәдениетті білімін қарастыруды білдіреді. 

Қазақстандық білім беру жүйесі студенттердің этникалық түрлі мәдени 
және рухани әртүрлілігімен байланысты. Жоғары оқу орны студенттерінің 



құрамы түрлі мәдени құндылықтарға бағытталған этникалық мен қоғам 
салаларын қамтитын топтардан қалыптасады. Болашақ түлектердің 
әлеуметтік көңіл-күйлері, моральдық және рухани бағдарлар қоғамдағы 
көңіл-күйді, мәдениет дәрежесін, этносаралық қатынастарды анықтайды.  

Елбасы Н.Ә.Назарбаевтың «Бәсекеге қабілетті Қазақстан, бәсекеге 
қабілетті экономика, бәсекеге қабілетті мемлекет» атты Қазақстан халқына 
Жолдауында мемлекет дамуының басым бағыты «білім беру жүйесін 
халықаралық деңгейге көтеруді» талап ететін «әлемдік білім беру 
кеңістігімен кіріктірілу» деп атап көрсетіледі. Қоғамның бәсекеге 
қабілеттілігі оның білім деңгейіне байланысты. Білім беру жүйесінің 
міндеттері ұлттық және жалпыға ортақ адами құндылықтар негізінде 
жастарды тәрбиелеуге және кәсіби дамытуға бағытталған. 

Психологиялық-педагогикалық талдау барысында ғалымдардың әр 
кезеңде жас ұрпақты көпмәдениеттілікке тәрбиелеу мәселелеріне 
бағытталған түрлі зерттеулер аспектілерін қарастырғаны анықталды. 
Көпмәдениетті білім беру және болашақ ұрпақты тәрбиелеу мәселелері 
келесі отандық және шетелдік ғалымдар еңбектерінде қарастырылған: 

- шетелдік: билингвизм - А.Л. Бердичевский, В. Дж. Кук, Р. Таккер; 
көптілділік - Е. Элбес, Э. Уолф; көпэтникалық білім беру - Дж. Бэнкс; 
көпмәдениетті білім беру - Я. Пэй, Р. Люсиер; мәдениетаралық диалогы - 
B.C. Библер; 

- ресейлік: көпмәдениетті білім беру - А.Н. Джуринский, В.В. Макаев, 
З.А. Малькова, Г.Д. Дмитриева, Е.А. Абрамова, Л.Л. Супрунова, т.б.; білім 
берудегі көпмәдениеттілік - Г.М. Коджаспирова;  

- қазақстандық: қостілділік, тілдердің өзара әсері және әрекет етуі -    
М.Р. Кондубаева, М.К. Исаев, А.Е. Карлинский, М.М. Копыленко,                
А.А. Залевская, К.Л. Кабдолова, Г.Б. Мадиева; шет тілді білім берудің 
когнитивті-лингвомәдениеттану әдіснамасы - С.С. Кунанбаева; – шет тілді 
білім берудегі мәдениетаралық коммуникация мәселелері - С.З. 
Темиргалиева,              Г.К. Аскарова, А.Т. Чакликова; ұлтаралық қатынас 
мәдениеті - Р.А. Дюсупова; полилингвомәдени білім беру - Б.А. 
Жетписбаева; этномәдени, мультимәдени және көпмәдениетті білім беру - 
Ж.И. Намазбаева, Ж. Наурызбай,                          К.Б. Жарықбаев, С.К. 
Калиев, К.Ж. Кожахметова, М.А. Абсатова,                           Ш.С. Демисенова, 
М.С. Юнусова, Г.Б. Исабекова . 

Отандық ғалымдардың еңбектерінде болашақ ұрпақты 
көпмәдениеттілікке оқыту мен тәрбиелеудің мынадай аспектілері 
қарастырылған. З. Кабылбекова өзінің «Жоғары оқу орындары 
студенттерінің көпмәдениетті тұлғасын тәрбиелеу» атты ғылыми жұмысында 
жоғары оқу орны жағдайында көпмәдениетті тұлғаны тәрбиелеу 
мүмкіндіктерін қарастырады. М.А.Абсатова өзінің «Жоғары сынып 
оқушыларының көпмәдениеттік құзыреттілігін қалыптастырудың теориялық-
әдіснамалық негіздері» атты диссертациялық жұмысында оқушылардың 
көпмәдениеттілік құзыреттілігін қалыптастырудың кейбір жолдарын 
ұсынады. В.Бурмистрова өзінің «Ғаламдық ақпараттандыру жағдайында 



болашақ маманның көпмәдениеттілік тұлғасын қалыптастыру ерекшеліктері» 
атты диссертациялық жұмысында ақпараттық технологиялар негізінде 
болашақ мамандардың көпмәдениетті тұлғасын қалыптастыруға үлкен көңіл 
бөлді.  

М. С. Юнусованың «Оқушыларға көпмәдениетті білім берудің 
теориясы мен практикасы» атты диссертациялық жұмысында 
көпмәдениеттіліктің ғылыми ұғымдары жүйесін қалыптастырудың ғылыми-
теориялық аспектілері және оларды оқу үдерісіне енгізу жолдары 
қарастырылды. Г. Исабекова өзінің «Кәсіби білім беру жағдайында 
көпмәдениетті тұлғаны қалыптастыру» атты диссертациясында кәсіби білім 
беру жағдайында көпмәдениетті тұлғаны қалыптастыру процесін 
қарастырады. 

Алайда, аталған ғалымдардың теориялық және практикалық 
зерттеулерінің айқын маңыздылығына қарамастан, жоғары білім беру 
жағдайында болашақ ағылшын тілі мұғалімдерін көпмәдениеттілікке 
тәрбиелеудің педагогикалық, психологиялық, ұйымдастырушылық 
аспектілерінің жеткіліксіз қарастырылғандығы және ынтымақтастық, құрмет 
пен төзімділік қағидалары негізінде оларды көпмәдениеттілікке тәрбиелеу 
қажеттілігіне әкеледі.  

Зерттеу мәселесін жан-жақты зерделеу келесі қайшылықтарды 
көрсетті: 

- көпмәдениетті кеңістікте интеграцияға қабілетті тұлғаның 
қалыптасуын қоғамның қажетсінуі мен жоғары оқу орындарында және 
әлеуметтік-мәдени тәжірибе барысында мәдениаралық білім мен 
дағдылардың жеткіліксіздігі арасында; 

- болашақ ағылшын тілі мұғалімдерінің көпмәдениеттілік тәрбиесіне 
қоғамның сұранысының артуы мен көпмәдениетті студенттерді тәрбиелеуде 
оның әдістемелік механизмдерінің жасалмауы арасында қарама-
қайшылықтардың орын алғандығы айқындалды. 

Бұл анықталған қайшылықтардын шешімін табу мен 
көпмәдениеттілікке тәрбиелеу практикасының тиімді педагогикалық 
шарттарын жасақтау зерттеу тақырыбын «Білім беру кеңістігінде болашақ 
ағылшын тілі мұғалімдерін көпмәдениеттілікке тәрбиелеу» деп 
таңдауымызға негіз болды.  

 Зерттеу мақсаты: білім беру кеңістігінде болашақ ағылшын тілі 
мұғалімдерін көпмәдениеттілікке тәрбиелеуді теориялық-әдіснамалық 
тұрғыда негіздеп, әдістемесін ұсыну. 

Зерттеу нысаны: жоғары оқу орнында болашақ ағылшын тілі 
мұғалімдерін дайындаудың біртұтас педагогикалық үдерісі. 

Зерттеу пәні: білім беру кеңістігінде болашақ ағылшын тілі 
мұғалімдерін көпмәдениеттілікке тәрбиелеу. 

Зерттеудің негізгі болжамы: егер, оқу-тәрбие үдерісі 
көпмәдениеттіліктің өзін-өзі дамыту қағидаларымен және оның тұлғалық, 
ақпараттық, мотивациялық, әрекеттік компоненттерінің тиімділігін 
анықтайтын өлшемдерге сәйкес ұсынылған құрылымдық-мазмұндық моделі 



мен технологиясы негізінде жүзеге асырылса, онда білім беру кеңістігінде 
болашақ ағылшын тілі мұғалімдерін көпмәдениеттілікке тәрбиелеу мүмкін 
болады. 

Зерттеу  мақсаттарына қол жеткізу үшін төмендегідей міндеттер 
қойдық: 

- білім беру кеңістігінде болашақ ағылшын тілі мұғалімдерін 
көпмәдениеттілікке тәрбиелеуді теориялық-әдіснамалық  тұрғыдан  негіздеу. 

- білім беру кеңістігінде болашақ ағылшын тілі мұғалімдерін 
көпмәдениеттілікке тәрбиелеудің педагогикалық шарттары мен өлшемдерін 
және көрсеткіштерін айқындау; 

- білім беру кеңістігінде болашақ ағылшын тілі мұғалімдерін 
көпмәдениеттілікке тәрбиелеудің құрылымдық-мазмұндық моделі мен 
технологиясын жасақтау және дидактикалық тұрғыда негіздеу. 

- білім беру кеңістігінде болашақ ағылшын тілі мұғалімдерін 
көпмәдениеттілікке тәрбиелеу бойынша ұсынылған бағдарламаны 
тәжірибелік-эксперименттік сынақтан өткізу және әдістемелік ұсыныстар 
беру. 

 Зерттеудің әдіснамалық негізі отандық және шетелдік теориялар 
ұстанымдары мен идеяларына бағытталған тұжырымдамалар, қазіргі 
әдіснамалық негізгі қағидалар:  

- әдіснаманың философиялық деңгейінде – гуманизм, прагматизм 
идеялары;  

- жалпы ғылыми - жүйелік қатынас;  
- нақты ғылыми деңгейде - диалогтық, әлеуметтік-психологиялық, жеке 

тұлғаға бағдарланған, мәдениеттанымдық, іс-әрекеттік қатынас, 
аксиологиялық, қақтығыстарға бағытталған қағидалар. 

Зерттеу мақсатына қол жеткізу, алға қойған міндеттерді шешу және 
теориялық негіздеу үшін келесі зерттеу әдістері қолданылады: 

- теориялық: зерттеу мәселесі бойынша философиялық, 
мәдениеттанушылық, психологиялық, педагогикалық, анықтамалық 
материалдар мен диссертациялық зерттеулерге теориялық талдау, 
педагогикалық модельдеу;  

- эмпирикалық: болашақ ағылшын тілінің мұғалімдерінің 
көпмәдениеттілік тәрбиесі мотивациясын және бастапқы деңгейін анықтау 
сауалнама, педагогикалық байқау, әңгімелесу және сұхбат, диагностика, 
тестілеу, анықтаушы және қалыптастырушы эксперимент; 

- қалыптастырушы: болашақ ағылшын тілі мұғалімдерінің 
көпмәдениеттілігін тәрбиелеудің кешенді оқыту бағдарламасын әзірлеу және 
енгізу, интерактивті оқыту әдістерін қолдану («Ағылшын тілі мұғалімдерінің 
көпмәдениеттілік тәрбиесі» элективтік курсы, тренингтер, кейстер, жобалар, 
іскерлік ойындар, эссе); 

- статистикалық: тәжірибелік жұмыстар нәтижелерін сандық және 
сапалық талдау әдістері. 



Зерттеу базасы: Қ.А. Ясауи атындағы Халықаралық қазақ-түрік 
университеті, Л.Н. Гумилев атындағы Еуразия ұлттық университеті,                         
Қ. Жұбанов атындағы Ақтөбе өңірлік мемлекеттік университеті. 

Зерттеу кезеңдері.  
Бірінші кезең (2015-2016 жж.) - теориялық - көпмәдениетті білім беру 

мен тәрбиелеудің теориясы мен тәжірибесі зерттеліп, зерттеу мақсаты, 
нысаны, пәні, болжамы және мақсаттары айқындалды; көпмәдениетті білім 
беру мәселелері бойынша Отандық, Ресейлік және шетелдік ғылыми 
әдебиеттер зерделенді; зерттеу әдістері мен диагностикалық әдістер кешені 
құрылды. 

Екінші кезең (2016-2017 жж.) – тәжірибелік-эксперименттік - 
болашақ ағылшын тілі мұғалімдерін көпмәдениеттілікке тәрбиелеудің 
педагогикалық шарттары анықталды; зерттеудің негізгі қағидалары 
айқындалып, анықтаушы эксперимент жұмыстары жүзеге асырылды; білім 
беру кеңістігінде болашақ ағылшын тілі мұғалімдерін көпмәдениеттілікке 
тәрбиелеудің құрылымдық-мазмұндық моделі мен технологиясы жасақталды, 
сондай-ақ, қалыптастырушы эксперимент жұмыстары жүргізілді. 

Үшінші кезең (2017-2018 жж.) - аналитикалық-өңдеушілік - білім беру 
кеңістігінде болашақ ағылшын тілі мұғалімдерін көпмәдениеттілікке 
тәрбиелеудің тәжірибелік-эксперименттік жұмыстары қорытындыланып, 
өңделді; алынған мәліметтерді талдау негізінде білім беру кеңістігінде 
болашақ ағылшын тілі мұғалімдерін көпмәдениеттілікке тәрбиелеудің негізгі 
тұжырымдары жасалынып, ұсыныстар берілді. 

 Зерттеудің ғылыми жаңалығы және теориялық мәнділігі 
- білім беру кеңістігінде болашақ ағылшын тілі мұғалімдерін 

көпмәдениеттілікке тәрбиелеу теориялық-әдіснамалық  тұрғыда  негізделді. 
- білім беру кеңістігінде болашақ ағылшын тілі мұғалімдерін 

көпмәдениеттілікке тәрбиелеудің педагогикалық шарттары мен өлшемдері 
және көрсеткіштері айқындалды; 

- білім беру кеңістігінде болашақ ағылшын тілі мұғалімдерін 
көпмәдениеттілікке тәрбиелеудің құрылымдық-мазмұндық моделі мен 
технологиясы жасалып, дидактикалық тұрғыда негізделді. 

- білім беру кеңістігінде болашақ ағылшын тілі мұғалімдерін 
көпмәдениеттілікке тәрбиелеу бойынша ұсынылған бағдарламаның тиімділігі 
тәжірибелік-эксперименттік  сынақтан өткізіліп, дәлелденіп, әдістемелік 
ұсыныстар берілді. 

 Зерттеудің практикалық мәнділігі: 
- зерттеу жұмысы бойынша қол жеткен нәтижелерді жоғары оқу 

орындарындағы 6В011900-Шет тілі: екі шет тілі мамандығының студенттері 
үшін «Елтану», «Мәдениетаралық коммуникацияға кіріспе», 
«Лингвокультурология» пәндерінің мазмұнында пайдалануға болады.  

- ұсынылған «Болашақ ағылшын тілі мұғалімдерінің көпмәдениетті 
тәрбиесі» элективті курсы жоғары білім беру, педагог кадрлардың 
біліктілігін жетілдіру және қайта даярлау институттарында пайдалану тиімді. 

Қорғауға ұсынылатын негізгі қағидалар:  



1. Көпмәдениеттілікке тәрбиелеу мәдениетаралық өзара қатынас жүйесі 
ретінде көрінеді; болашақ мамандарды даярлау барысында жоғары кәсіби 
білім беру жүйесінде қалыптасады. 

2. Білім беру кеңістігінде болашақ ағылшын тілі мұғалімдерін 
көпмәдениеттілікке тәрбиелеу мәдени кеңістікті қамтитын сана-сезім, ойлау, 
өзін-өзі шығармашылық жүзеге асыруға ықпал ететін педагогикалық 
жағдайда жүзеге асырылады.  

3. Білім беру кеңістігінде болашақ ағылшын тілі мұғалімдерін 
көпмәдениеттілікке тәрбиелеу білім берудің жалпы педагогикалық 
қағидалары негізінде құрылған құрылымдық-мазмұндық моделге сай жүзеге 
асырылады. 

4. Білім беру кеңістігінде болашақ ағылшын тілі мұғалімдерін 
көпмәдениеттілікке тәрбиелеу технологиясы неғұрлым тиімді әдіснамалық 
тәсілдерді қолдану негізінде жүзеге асырылады. 

Зерттеу нәтижелерінің дәлелділігі мен негізділігі тұлғаның 
кіріктірілген сапасы ретінде көпмәдениеттілікті зерттеу нәтижелері мен 
қорытындылардың сенімділігімен; зерттеу нысаны мен ғылыми аппараттың, 
зерттеу тақырыбы мен міндеттерінің; зерттеу мақсаты мен логикасына сәйкес 
келетін теориялық және эмпирикалық әдістер жиынтығын қолданумен; 
тәжірибелік эксперимент әдістерінің әртүрлілігімен; зерттеудің анықтаушы 
және қалыптастырушы кезеңдерінің нәтижелерін салыстырмалы талдау, біз 
зерттеген жеке тұлғаның сапаларының ең маңызды көрсеткіштері бойынша 
қол жеткізілген оң нәтижелердің статистикалық маңыздылығымен 
қамтамасыз етілген. 

Зерттеудің апробациясы және ендіру нәтижелері 
Зерттеу нәтижелері талданып, 13 ғылыми басылымдарда жарияланған: 

Scopus базасына ендірілген 2 журналда, бақылау комитетінің 4 журналында, 
5 отандық халықаралық конференциялар жинағында, 2 шетелдік 
конференциялар жинағында, нақты көрсеткенде, 

«Мектеп оқушыларын білім алудағы табыстылыққа жетелеу» (Quality 
management: search and solutions: III International Scientific-Practical 
Conference, Kuala Lumpur, Malaysia, 2017), «О поликультурном воспитании» 
(Актуальные научные исследования в современном мире: международная 
научная конференция, Украина, 2016), «The innovative learning technologies of 
foreign language as a tool of formation of multicultural personality» (Бәсекеге 
қабілетті маманның ұлттық және әлемдік кәсіби келбетін қалыптастыру: 
халықаралық ғылыми практикалық конференция, МКТУ имени К.А.Ясауи, 
Түркістан, 2016), «Психодиагностикалық тестті құру технологиясы мен 
бейімдеу» (Психологияның қазіргі мәселесі: қайнар көзінен бастап жаңа 
заманға дейін: халықаралық ғылыми-практикалық конференциясы, КазНПУ 
имени Абая, Алматы, 2016), «Особенности воспитания поликультурности у 
студентов в вузе» (Инновационные и цифровые технологии в 
инофилологическом образовании: международная научно-практическая 
конференция, ЕНУ имени Л.Н.Гумилева, Астана, 2018), «Формирование 
полиязычной личности в условиях глобализации: проблемы и пути развития» 



(Жастар, ғылым және инновациялар: халықаралық студенттік ғылыми-
практикалық конференция, АРГУ имни К.Жубанова, Актобе, 2016), 
«Возможности воспитания поликультурности у будущих учителей 
английского языка в образовательном пространстве» («II Калюжный 
оқулары: әлеуметтік гуманитарлық ғылымдардың инновациялық бағыттары»: 
халықаралық ғылыми практикалық конференциясы. – Ақтөбе: Қ. Жұбанов 
атындағы Ақтөбе өңірлік мемлекеттік университеті, 2019);  

- халықаралық, республикалық ғылыми-педагогикалық басылымдар: 
«Information Educational Technologies As а Problem Of Pedagogics» (Modern 
Journal of Language Teaching Methods, Iran, 2018), «New Solution of Psycho-
physiological Problem» (Utopía Y Praxis Latinoamerica. - Maracaibo-Venezuela, 
2018), «Көптілдік көпмәдениеттілік құндылықтарды қалыптастыру шарты 
ретінде» (Вестник ЗКГУ, №2 (66), 2017), «Воспитание толерантной личности 
будущего специалиста как социально-педагогическое явление» (Вестник 
ЗКГУ, №2 (66), 2017), Жоғары оқу орны студенттерінің оқу үдерісіне 
бейімделу жағдайы (Вестник ЕНУ, серия Педагогика, Психология. 
Социология, №2 (123), Астана, 2018), Болашақ педагог мамандарға 
ақпараттық коммуникациялық технологиялар негізінде білім беру және 
ақпараттық мәдениетін қалыптастыру мәселелері (Вестник ЕНУ, серия 
Педагогика, Психология. Социология, №2 (123), Астана, 2018). 

Диссертацияның көлемі мен құрылымы. Диссертация кіріспеден, 3 
негізгі тараудан, қорытындыдан, пайдаланылған әдебиеттер тізімінен, 
қосымшалардан тұрады. Диссертацияның жалпы көлемі 152 бетті, 134 
әдебиетті, 22 кестені, 13 суретті құрайды. 
 


	- шетелдік: билингвизм - А.Л. Бердичевский, В. Дж. Кук, Р. Таккер; көптілділік - Е. Элбес, Э. Уолф; көпэтникалық білім беру - Дж. Бэнкс; көпмәдениетті білім беру - Я. Пэй, Р. Люсиер; мәдениетаралық диалогы - B.C. Библер;
	- ресейлік: көпмәдениетті білім беру - А.Н. Джуринский, В.В. Макаев, З.А. Малькова, Г.Д. Дмитриева, Е.А. Абрамова, Л.Л. Супрунова, т.б.; білім берудегі көпмәдениеттілік - Г.М. Коджаспирова;
	- қазақстандық: қостілділік, тілдердің өзара әсері және әрекет етуі -    М.Р. Кондубаева, М.К. Исаев, А.Е. Карлинский, М.М. Копыленко,                А.А. Залевская, К.Л. Кабдолова, Г.Б. Мадиева; шет тілді білім берудің когнитивті-лингвомәдениеттану ә...
	- халықаралық, республикалық ғылыми-педагогикалық басылымдар: «Information Educational Technologies As а Problem Of Pedagogics» (Modern Journal of Language Teaching Methods, Iran, 2018), «New Solution of Psycho-physiological Problem» (Utopía Y Praxis ...

